
Uqalimaariuqsaniq | Level 12
Uqalimaariuqsaniq is an Inuktitut reading program developed in Nunavut. This program is  
based on language-acquisition research from around the world. Uqalimaariuqsaniq is a sequential  
and progressive Inuktitut reading program that supports students in their development from  
emergent to fluent readers. 
 
 
 
 
 
 

   
 
 
 
 

Book details
Level: 12      
Text type: Non-fiction, scientific fact book
Subjects/themes: Wind, weather 
Key features: 28 pages with supportive illustrations, glossary, Did You Know? boxes



ᑎᑎᕋᖅᑐᖅ 
ᑲᐃᑦᓕᓐ ᑐᕌᒻᑉᓖ

ᐊᓄᕆ



ᐅᓪᓗᐃᑦ ᐃᓚᖏᓐᓂ, ᐊᓄᕆ ᑐᓵᔪᓐᓇᖅᑕᐃᑦ ᓱᓗᒃᓱᒃᑎᓪᓗᒍ. 
ᐅᓪᓗᐃᑦ ᐃᓚᖏᓐᓂᒃ ᐊᓄᕆ ᐃᒃᐱᖕᓇᓲᖅ. ᐅᓪᓗᐃᓪᓗ ᐃᓚᖏᓐᓂ 
ᐊᓄᕆᖃᖏᑦᑎᐊᖅᐸᒃᑭᓪᓗᓂ.

ᐊᓄᕆ ᑭᓲᖕᒪᑦ? ᓱᓇᒥᑦ ᓴᓇᓯᒪᖕᒪᑦ? ᓱᖕᒪᑦ ᐊᓄᕌᖃᑦᑕᖅᐸ?

ᐊᓂᖅᓵᖅᑐᕐᕕᐅᔪᓐᓇᖅᑐᒥᒃ ᓄᓇᕐᔪᐊᑉ ᖄᕈᐱᐊᖕᒐ ᑕᓯᔪᐊᔪᑯᑖᑯᓘᔮᖅᑐᖅ 
ᓄᓇᕐᔪᐊᒥ ᐊᕙᓗᓯᓯᒪᔪᖅ.

ᐊᓂᖅᓵᖅᑐᖅᑕᕗᑦ ᐊᓄᕆᓗ
ᐊᓄᕆ ᐊᓂᖅᓵᖅᑐᖅᑕᑦᑕ ᐃᖏᕐᕋᓂᕆᕚ. ᓇᒥᓕᒫᖅᐳᖅ 
ᐊᓂᖅᓵᖅᑐᖅᑕᕗᑦ. ᐃᓗᓕᓕᒃ ᐊᓂᖅᓵᖅᑐᖅᑕᑦᑕ ᐊᑑᑎᖏᓐᓂᒃ 
ᑎᒥᒧᑦ ᐊᓯᖏᓐᓂᒡᓗ. ᐊᓂᖅᓵᖅᑐᖅᑕᕗᑦ ᑕᑯᒃᓴᐅᖏᑦᑐᖅ, 
ᑕᐃᒪᐃᒻᒪᑦ ᑕᑯᔪᓐᓇᙱᓚᕗᑦ. 

ᐊᓂᖅᓵᑐᒐᕗᑦ ᓄᓇᕐᔪᐊᑉ ᓯᓚᑖᓃᑦᑐᖅ ᑕᐃᔭᐅᕗᖅ 
ᐊᓂᖅᓵᖅᑐᕐᕕᐅᔪᓐᓇᖅᑐᒥᒃ ᓄᓇᕐᔪᐊᖅ ᖄᕈᐱᐊᖓ. ᑖᔅᓱᒪ 
ᑕᕝᕙ ᓄᓇᕐᔪᐊᕐᒦᑦᑐᓐᓇᖅᑎᑉᐹᑎᒍᑦ ᐊᓂᖅᑎᕆᔪᓐᓇᖅᑕᑦᑎᓐᓂᒃ 
ᐱᑕᖃᖅᑎᑦᑎᓂᖓᓄᑦ ᐆᓇᔪᒍᓐᓇᖅᑎᖢᓂᑎᒍᓪᓗ.

ᐊᓂᖅᓵᖅᑐᕐᕕᐅᔪᓐᓇᖅᑐᒥᒃ ᓄᓇᕐᔪᐊᑉ ᖄᕈᐱᐊᖕᒐ ᑕᓯᔪᐊᔪᑯᑖᑯᓘᔮᖅᑐᖅ 
ᓄᓇᕐᔪᐊᒥ ᐊᕙᓗᓯᓯᒪᔪᖅ.

ᐊᓂᖅᓵᖅᑐᖅᑕᕗᑦ ᐃᖏᕐᕋᓕᕌᖓᑦ, ᐊᓄᕆᐅᓂᕋᖃᑦᑕᖅᐸᕗᑦ. 
ᐊᓄᕆ ᓄᓇᕐᔪᐊᑉ ᐃᑲᔪᖅᑎᒋᕚ ᐅᓇᔪᒃᑐᒥᒃ 
ᐃᖏᕐᕋᑎᑦᑎᖃᑦᑕᕐᒪᑦ. ᐊᓄᕆ ᐃᖏᕐᕋᑎᑦᑎᓪᓗᓂ ᐆᓇᔪᒃᑐᒥᒃ, 
ᐊᔾᔨᒌᖏᑦᑐᒥᒃ ᐃᓕᖅᑯᓯᖃᖅᑎᑦᑎᖃᑦᑕᖅᐳᖅ ᓯᓚᑦᑎᓐᓂᒃ. 

ᖃᐅᔨᒪᕕᑦ?

ᓯᕿᓂᕐᒥᒃ 
ᑲᐃᕙᑦᑎᖃᑕᐅᖃᑦᑕᖅᑐᑦ 
ᐊᓂᖅᓵᑐᕐᓇᖃᖅᑐᑦ , 
ᐊᓄᕌᕈᓐᓇᖅᖢᑎᒡᓗ. 
ᓂᐊᑉᑑᓐ ᓱᒃᑲᓂᖅᐹᑦᑎᐊᒥᒃ 
ᐊᓄᕆᓕᒃ ᓯᕿᓂᕐᒥᒃ 
ᑲᐃᕙᑦᑎᖃᑦᑕᖅᑐᓂᒃ . ᓂᐊᑉᑑᓐ 
ᐊᓄᕆᒋᕙᒃᑕᖓ ᓴᙱᓂᖅᓴᐅᕗᖅ 
25ᖏᖅᓲᑎᓪᓗᐊᖓᓂᒃ ᓄᓇᕗᑦ 
ᐊᓄᕌᕐᔪᐊᓲᖓᓐᓂᑦ .

ᓂᒡᓚᓱᒃᑐᖅ ᐊᒻᒧᐊᒃᐸᓪᓕᐊᔪᖅ.ᐅᖅᑰᔪᖅ ᖁᒻᒧᐊᒃᐸᓪᓕᐊᔪᖅ.

ᖃᓄᖅ ᐊᓄᕌᓕᖃᑦᑕᖅᐸ? 
ᐊᓂᖅᓵᑐᖅᐸᑦᑕᕗᑦ ᑕᑯᒃᓴᐅᖏᒃᑲᓗᐊᖅᑎᓪᓗᒍ ᐅᖁᒪᐃᑦᑑᓇᓂᓗ, 
ᐅᖁᒪᐃᓐᓂᖃᖅᐳᖅ. ᑖᓐᓇ ᐅᖁᒪᐃᓐᓂᖓᑕ ᑕᕝᕙ 
ᐊᓂᖅᓵᖅᑐᖅᑕᕗᑦ ᓇᕿᑎᖅᓯᒪᖃᑦᑕᖅᐹ.

ᐊᔾᔨᒌᖏᑦᑐᑦ ᐅᖁᒪᐃᓐᓂᖏᓪᓗ ᐆᓇᕐᓂᖏᓪᓗ 
ᐊᓂᖅᓵᖅᑐᖅᐸᒃᑕᕗᑦ ᒪᕐᕈᐃᓂᒃ ᐃᒪᐃᑎᑦᑎᖃᑦᑕᖅᐳᖅ:

1.	� ᐆᓇᔪᒃᑐᖅ ᐊᓂᖅᓵᖅᑐᖅᐸᒃᑕᕗᑦ ᖁᒻᒧᑦ ᐃᖏᕐᕋᖃᑦᑕᖅᐳᖅ 
ᓂᒡᓕᓇᖅᑐᒥᑦ ᐅᕿᓐᓂᖅᓴᐅᓂᖓᓄᑦ.

2.	� ᐆᓇᔪᒃᑐᖅ ᖁᒻᒧᐊᔭᒻᒪᑦ, ᓂᒡᓕᓇᖅᑐᖅ ᐊᒻᒧᐊᔭᖦᖢᓂ. 

ᑕᒪᑐᒪ ᑕᕝᕙ ᐃᖏᕐᕋᑎᑉᐸᒃᐹ ᐊᓂᖅᓵᖅᑐᖅᑕᕗᑦ. ᐃᖏᕐᕋᓂᖓ 
ᐊᓂᓵᖅᑐᖅᑕᑦᑕ ᐊᑎᖃᖅᐳᖅ ᐊᓄᕆᒥᒃ. 

ᓯᕿᓂᑦ ᐊᑭᖕᒥᓕᕌᖓᑦ ᓄᓇᕐᔪᐊᒧᑦ, ᓇᓂᑐᐃᓐᓇᖅ 
ᓄᓇᕐᔪᐊᑦᑎᓐᓂ ᐆᓇᔪᒃᓯᑎᑦᑎᖃᑦᑕᖅᐳᖅ ᓱᒃᑲᓂᖏᑦ 
ᐊᔾᔨᒌᖦᖢᑎᒃ. ᑕᐃᒪᐃᒻᒪᑦ ᑕᕝᕙ ᐊᓂᖅᓵᖅᑐᖅᑕᕗᑦ ᓇᓃᓐᓂᕗᑦ 
ᐱᓪᓗᒍ ᐊᔨᒌᖃᑦᑕᓐᖏᓚᖅ ᐃᓚᖏᓐᓂ ᓄᓇᕐᔪᐊᒥ ᐆᓇᔪᒃᖢᓂ 
ᐃᓚᖏᓐᓂᓗ ᓂᒡᓚᓱᒃᖢᓂ. 

ᐆᓇᔪᒃᑐᖅ ᐊᓄᕆ ᐃᖏᕐᕋᓕᕌᖓᑦ ᐃᒪᕐᔪᐊᒃᑯᒃ, ᓲᕐᓗ 
ᑕᕆᐅᒃᑯᑦ, ᖃᓂᒋᔭᒥᓄᓪᓗ ᓄᓇᒃᑯᑦ, ᐊᓂᖅᑎᕆᕕᒋᖃᑦᑕᖅᑕᕗᑦ 
ᕿᓚᒥᑯᓗᒃ ᖁᒻᒧᑦ ᐃᖏᕐᕋᖃᑦᑕᖅᐳᖅ. ᐆᓇᔪᒃᑐᕐᓗ 
ᕿᐅᒃᑲᖓᔪᕐᓗ ᐊᓂᖅᑎᕆᕕᒋᕙᒃᑕᕗᑦ ᖁᒻᒧᒑᖓᑦ, 
ᓂᒡᓕᓈᖓᔪᕐᒧᑦ ᑭᖑᕝᕕᖅᑕᐅᖃᑦᑕᖅᐳᖅ. ᑕᐃᒪᓐᓂᖓᓄᑦ  
ᐃᒪᐃᑦ ᖃᓂᒋᔭᖏᑦ ᐊᓄᕌᓕᖃᑦᑕᖅᐳᑦ. 

ᐊᓂᕐᓂᖃᕐᓇᖅᑐᒃᑯᑦ 
ᐅᖅᑰᔪᖅ ᐃᒪᐅᑉ ᖁᓛᒎᖅᑐᖅ 
ᖁᒻᒧᒃᐸᓪᓕᐊᑲᐅᖅᑐᖅᑐᓂᓗ.

ᖃᐅᔨᒪᕕᑦ?

ᐊᓄᕆᒃᑲᐅᓛᑦᑎᐊᖅ 
ᓄᓇᕐᔪᐊᕐᒥ , ᐅᑭᐅᖅᑕᖅᑑᑉ 
ᑲᔾᔨᖅᐸᓯᐊ ᐊᑎᖔᖓᓗ, 
ᐊᓄᕆᖓ ᓱᒃᑲᓂᖃᕈᓐᓇᖅᑐᖅ 
322 ᑭᓕᒦᑕ ᐅᖓᓯᖕᓂᖓ/
ᐃᑲᕐᕋᑎᒍᑦ (200ᒪᐃᓕᑎᒍᑦ/
ᐃᑲᕐᕋᑎᒍᑦ ) . ᓱᒃᑲᓂᖅᓵᓘᒐᔭᖅᑐᖅ 
ᖁᓖᖅᓱᑎᓪᓗᐊᖓᓂᒃ ᕿᒧᒃᓯᓂᑦ 
ᐸᖓᒡᒍᔾᔨᔪᓂᑦ !

ᖃᓄᖅ ᐆᒃᑐᕈᓐᓇᖅᐸᕗᑦ 
ᐅᖃᐅᓯᕆᓗᒍᓗ ᐊᓄᕆ
ᐊᓄᕆ ᐃᖏᕐᕋᖃᑦᑕᖅᐳᖅ ᓱᒃᑲᓂᖓ ᐊᔾᔨᒌᖕᓇᓂ  
ᓄᒧᑐᐅᓐᓈᖅᖢᓂᓗ. ᐊᓄᕆᐅᑉ ᓱᒃᑲᓂᖓ ᐆᒃᑐᖅᑕᐅᔪᓐᓇᖅᐳᖅ 
ᐊᑐᕐᓗᒍ ᓱᒃᑲᓂᕆᒐᔭᖅᑕᖓ ᐃᑲᕐᕋᑎᒍᑦ (ᐅᖓᓯᖕᓂᖓ/
ᐃᑲᕐᕋᑎᒍᑦ) ᐅᕝᕙᓘᓐᓃᑦ ᒪᐃᓕᑎᒍᑦ (ᒪᐃᓕᑎᒍᑦ/ᐃᑲᕐᕋᑎᒍᑦ). 
ᐊᓄᕆ ᐅᖃᐅᓯᐅᕙᒃᐳᖅ ᓇᒧᑦ ᑐᕌᕐᒪᖔᑦ ᐅᖃᐅᓯᐅᓪᓗᓂ 
ᓇᑭᓐᖔᕐᒪᖔᓪᓗ. ᓲᕐᓗ, ᐊᓄᕆ ᐅᐊᖕᓇᕐᒥᓐᖔᖅᑐᖅ ᓂᒋᕐᒧᑦ 
ᐃᖏᕐᕋᒃᐸᑦ ᑕᐃᔭᐅᒐᔭᖅᑐᖅ ᐅᐊᖕᓂᕐᒥᑦ ᐊᓄᕌᖅᑐᖅ.

ᐊᔾᔨᒌᖏᑦᑐᑦ ᐊᓄᕇᑦ
ᐊᔾᔨᒌᙱᓚᑦ ᐊᓄᕇᑦ. ᐊᒥᓱᑦ ᐊᓄᕆᕗᑦ ᐊᔾᔨᒌᒃᐸᙱᓚᑦ. 
ᐊᓄᕆᕗᑦ ᖃᓂᑦᑐᒧᑦ ᐊᓄᕆᕙᒃᐳᑦ. ᐊᓄᕆᕗᑦ 
ᓱᕕᓗᖕᓂᕋᖅᑕᐅᒐᔭᖅᐳᖅ, ᐊᓯᔾᔨᑲᐅᖅᑐᒐᓚᖕᓂᖅᓴᐅᓪᓗᑎᒡᓗ. 
ᐊᓄᕆᕗᑦ ᑐᓴᐅᒪᖃᑦᑕᖅᐸᕗᑦ ᓯᓚᓐᓂᐊᖅᑎᑎᒍᑦ.

ᐊᓄᕆᑦᑕ ᐃᓚᖓᑦ ᐊᓄᕋᔮᕐᓂᕋᖅᑕᐅᒐᔭᖅᐳᖅ. ᓱᕕᓗᒃᑐᑦ 
ᐊᓄᕆᐅᑉ ᐃᓚᒋᒋᕙᐅᒃ. ᐅᖃᐅᓯᕆᔭᐅᕙᒃᐳᑦ ᓴᙱᓂᖏᑦ 
ᒪᓕᒃᖢᒋᑦ, ᐊᓄᕋᔮᕐᓂᕐᓘᓐᓃᑦ ᓴᓐᖏᓂᖅᓴᕐᓘᓐᓃᑦ. 

ᓯᓚᑲᒻᒪᐃᑦ ᓄᓇᓕᖕᓂ ᐊᓄᕆᐅᓂᕋᕆᕙᕗᑦ. ᐅᖃᐅᓯᐅᕙᒃᑭᕗᑦ 
ᓴᓐᖏᓂᖏᑎᒍᑦ, ᓲᕐᓗ ᐊᓄᕋᔮᕈᔪᒃᑐᖅ ᐊᓄᕌᖅᑐᕐᓘᓐᓃᑦ.  
ᐊᓄᕌᕐᔪᐊᖅᑐᖅ ᓴᙱᓂᖃᓛᖑᕗᖅ, ᐅᓚᔪᔭᖅᑐᖅ ᓴᙱᓛᖑᕗᖅ.

ᐊᓯᖏᑦ ᐊᓄᕇᑦ ᓯᓚᕐᔪᐊᓕᒫᒥᒃ ᐊᒃᑐᖅᓯᓂᖃᓲᖑᕗᑦ.  
ᑐᓴᑐᐃᓐᓇᕆᐊᖃᖅᐳᑎᑦ “ᐅᑭᐅᖅᑕᖅᑑᑉ ᑲᓇᖕᓇᖅᐸᓯᖓᓂᑦ” 
ᐊᓄᕆᓕᒃ ᓄᓇᕗᒻᒧᑦ. ᑖᓐᓇ ᓯᓚᕐᔪᐊᓕᒫᒥᒃ 
ᐊᒃᑐᖅᓯᓂᖃᓲᖑᕗᖅ.

ᖃᐅᔨᒪᕕᑦ?

ᐊᓂᖅᓵᕕᒋᕙᒃᑕᕗᑦ ᐃᓚᖓ 
ᐃᖏᕐᕋᓂᖃᖏᑦᑐᑲᓴᑦᑎᐊᖅ 
ᐃᓚᖓᓂ ᐃᒪᕐᔪᐊᑉ . 
ᐊᓄᕆᖃᖏᒻᒪᑦ 
ᐃᑯᓪᓕᐊᑦᑎᐊᖅᖢᓂᓗ. 

ᖃᓄᖅ ᐊᓄᕆ ᐃᑲᔪᕐᓂᖃᖅᐸ?
ᐊᓄᕆ ᓄᓇᕋᕐᓄᑦ ᐃᑲᔫᑎᕗᖅ ᐱᕈᖅᓯᐊᖅᓴᖏᓐᓂᒃ 
ᑎᒃᑕᐅᑎᑦᑎᖃᑦᑕᕐᒪᑦ. ᑕᐃᒪᐃᓐᓂᖓᓄᑦ ᓄᓇᕋᕐᓄᑦ 
ᐱᕈᕈᑕᐅᖃᑦᑕᖅᐳᖅ. 

ᐊᓄᕆᑦᑕᐅᖅ ᐆᒻᒪᖅᑯᓯᐅᕈᑕᐅᔪᓐᓇᕆᕗᖅ. ᐊᓄᕆ 
ᐊᑐᖅᑕᐅᑎᓪᓗᒍ ᕿᒪᐃᖃᑦᑕᖏᑦᑐᖅ ᐊᑦᑕᕐᓇᖅᑐᓂᒃ, 
ᐱᐅᙱᓕᖅᑎᑦᑎᖏᒻᒪᑦ ᐃᒪᕐᒥᒃ ᐊᓂᖅᓵᑐᖅᑕᑦᑎᓐᓂᒡᓗ 
ᓱᕈᕐᓇᖅᑐᓂᒃ.

ᖁᕕᐊᓇᖅᑐᓂᒃ ᐊᑐᕈᓐᓇᖅᑕᖃᖅᑐᒍᑦ ᐊᓄᕌᖅᑎᓪᓗᒍ. 
ᖃᖓᑕᑎᑦᑎᓚᐅᖅᓯᒪᕖᑦ ᑎᒃᑕᐅᑎᑕᒐᕐᓂᒃ? 
ᖃᖓᑕᑎᑦᑎᓂᐊᕈᕕᑦ ᐊᓄᕆᖓ ᓴᙱᓗᓂ ᐊᑲᐅᒐᔭᖅᑐᖅ.

ᖃᓄᖅ ᐊᓄᕆ ᓱᕋᐃᔪᓐᓇᖅᐸ?
ᐊᓄᕆ ᐊᑦᑕᕐᓇᖅᑑᔪᓐᓇᕆᕗᖅ. ᐊᓄᕆ ᐱᖅᓯᓕᖅᑎᑦᑎᔪᓐᓇᖅᑐᖅ. 
ᐃᓛᓐᓂᑦ ᖃᓐᓂᖏᒃᑲᓗᐊᖅᑎᓪᓗᒍ ᐱᖅᓯᕈᓐᓇᖅᐳᖅ. 
ᐱᖅᓯᓕᕈᓐᓇᖅᑐᖅ ᐊᓄᕆᐅᑉ ᓴᙱᓂᖓᓄᑦ ᐊᐳᑦ 
ᑎᒃᑕᐅᕋᖅᑎᓪᓗᒍ ᒪᓂᖅᑲᒦᑦᑐᖅ!

ᖃᐅᔨᒪᕕᑦ?

ᑭᕙᓪᓕᖅ 
ᐱᖅᓯᖃᑕᕐᓂᖅᐹᖑᒋᐊᖓ 
ᑲᓇᑕᓕᒫᕐᒥ . ᖃᒪᓂᑦᑐᐊᖅ 
ᐊᕌᒎᑉ ᐃᓗᐊᓂ ᐊᕙᑏᕐᓗᓂ 
ᐱᖅᓯᕈᓐᓇᖅᑐᖅ. ᐊᕌᒍ 
2008-ᒥ ᐱᖅᓯᖅᑐᕕᓂᖅ 
ᐅᓪᓗᓄᑦ ᐊᕐᕕᓂᓖᑦ 
ᐊᑕᐅᓯᕐᒥᒡᓗ ᑲᖏᖅᖠᓂᕐᒥ !

ᐊᓄᕌᕐᔪᐊᖅᑎᓪᓗᒍ ᓱᕋᐃᔪᓐᓇᖅᑐᖅ ᐊᖏᕐᕋᕆᔭᐅᔪᓂᒃ. 
2016-ᒥ, ᐊᓄᕋᕐᔪᐊᕐᓂᖅᐳᖅ ᐊᐅᓱᐃᑦᑐᕐᒥ. ᐊᓄᕆᖓ 
ᓴᙱᓗᐊᒧᑦ, ᐃᒡᓘᑉ ᖁᓛ ᑎᑦᑕᐅᓐᓂᖅᐳᖅ. ᑎᑦᑕᐅᓐᓂᖅᖢᓂᓗ 
ᐅᐊᔭᖃᕐᕕᖕᓄᑦ. ᓄᓇᓕᓕᒫᑉ ᖃᐅᒻᒪᖅᑯᑎᖏᑦ 
ᖃᒥᓐᖓᓕᕐᓂᖅᖢᑎᒃ ᐅᓪᓗᒐᓴᖕᓄᑦ.

ᓂᐊᖁᒃᑯᑦ ᓱᕕᓗᒡᕕᐅᔭᕌᖓᕕᑦ, ᐅᕝᕙᓘᓐᓃᑦ ᐱᖅᓱᒧᑦ 
ᐊᓂᔪᓐᓇᐃᓪᓂᔭᕌᖓᕕᑦ, ᐊᓄᕆᒧᑦ ᑕᕝᕙ ᐊᒃᑐᖅᑕᐅᓂᖃᖅᐳᑎᑦ. 
ᐊᓄᕆ ᓯᓚᑦᑎᓐᓄ ᐱᕕᒡᔪᐊᖑᖃᑦᑕᕐᒪᑦ. ᐆᓇᔪᒃᑐᐊᓐᓄᖕᒥᒡᓗ 
ᐃᖏᕐᕋᑎᑦᑎᕙᒃᖢᓂ ᓄᓇᕐᔪᐊᑦᑎᓐᓂ. ᐊᓄᕆ ᐃᑲᔫᑎᔪᓐᓇᖅᖢᓂ 
ᐊᑦᑕᕐᓇᕈᓐᓇᖅᖢᓂᓗ. ᖃᐅᔨᒪᓗᒍ ᐊᓄᕌᖅᑐᖅ ᐊᓂᓂᐊᕈᕕᑦ 
ᐸᕐᓇᑦᑎᐊᖅᓯᒪᐅᑎᒋᔪᓐᓇᖅᐸᑦ. ᖁᕕᐊᓇᑦᑎᐊᖅᑐᖅ ᐊᕙᑎᑦᑎᓐᓂ 
ᐃᓕᓐᓂᐊᕆᐊᒃᓴᖅ! 

ᐅᖃᐅᓰᑦ ᑐᑭᖏᑦ

ᐅᓚᔪᔨᕋᖅ: ᐊᓄᕌᕐᔪᐊᖅᑎᑦᑎᑦᓲᖑᓂᖅᐹᖑᔪᖅ, ᓄᓇᕐᔪᐊᑉ 
ᐅᖅᑰᖃᑦᑕᕐᓂᖅᓴᐅᓂᖏᓐᓂᒃ. 

ᐊᓂᖅᓵᖅᑐᕐᕕᐅᔪᓐᓇᖅᑐᒥ ᓄᓇᕐᔪᐊᑉ ᖄᕈᐱᐊᖓ: ᖁᓕᕇᑦ ᐳᓪᓚᐅᔭᑦ 
ᓄᓇᕐᔪᐊᑦᑎᓐᓂ ᐊᕙᓗᓯᒪᔪᑦ. 

ᐊᓂᖅᓵᖅᑐᖅᐸᒃᑕᑦᑕ ᓇᕿᑎᖅᑕᐅᓯᒪᓂᖓ: ᓇᕿᑎᖅᑕᐅᓯᒪᓂᖓ 
ᓇᑭᓕᒫᖅ ᓇᕿᑎᖅᑕᐅᖃᑦᑕᖅᐳᖅ, ᖁᓕᑦᑎᐊᖓᓃᑦᑑᑉ ᐊᓂᖅᓵᖅᑐᕐᓇᐅᑉ 
ᐅᖁᒪᐃᓐᓂᖓᑕ ᑕᐃᒪᐃᑎᖃᑦᑕᖅᑕᖓ. 

ᓯᕿᓂᕐᒥᒃ ᑲᐃᕙᑦᑎᔪᑦ: ᑲᐃᕙᑦᑎᔪᑦ, ᓄᐊᕐᔪᖅ ᐱᖃᓯᐅᖦᖢᒍ, 
ᐊᓯᖏᓪᓗ ᓯᕿᓂᕐᒥᒃ ᑲᐃᕙᑦᑎᕙᒃᑐ.

ᓱᕈᕐᓇᖅᑐᖅ: ᐆᓐᓇᖅᑐᑦ ᐊᓯᖏᓪᓘᓐᓃᑦ ᐊᕙᑎᒥᐅᑕᑐᖃᐅᖏᑦᑐᑦ 
ᐊᕙᑎᒧᑦ ᐃᓚᓕᐅᑎᔭᕌᖓᑕ ᓱᕈᖅᑎᑦᑎᖃᑦᑕᖅᐳᑦ.  

ᐃᓱᒪᓚᐅᖅᓯᒪᕕᑦ ᐊᓄᕆ ᓇᑭᖖᒑᕐᒪᖔᑦ?

ᐅᓇ ᐅᖃᓕᒫᒐᖅ ᖃᐅᔨᓴᕐᓂᓕᕆᓂᕐᒨᖓᔪᖅ 
ᖃᐅᔨᒋᐊᖅᑎᑦᑎᓂᐊᖅᑐᖅ ᐊᓄᕆ ᑭᓲᒻᒪᖔᑦ, 

ᓇᑭᖖᒑᖅᐸᖕᒪᖔᑦ, ᓱᓲᖑᒻᒪᖔᓪᓗ. ᐃᓕᑦᑎᒋᑦ ᓱᕕᓗᒃᑐᒥᑦ 
ᐊᑦᑕᕐᓇᕐᓂᖅᐹᓄᑦ ᐊᓄᕆᕐᔪᐊᓄᑦ!


